
MINUTI

Il-Minuti tal-Laqgħa Nru 003 li saret fit-23 ta’ Mejju 2018 ġew ikkonfermati. 

IĊ-CHAIRPERSON (L-ONOR. CHRIS AGIUS): Illum għandna għall-konsiderazzjoni ta’ dan il-Kumitat il-kontinwazzjoni tal-petizzjoni ppreżentata mis-Sur Gaetano Vella u dik tas-Sur Nicolai Abela dwar it-tuna farming. Nieħu l-opportunità biex ninforma lil dawk li se jindirizzaw lill-Kumitat li l-proċeduri qed jiġu streamlined fuq l-online portal tal-Parlament u jiġu mxandra aktar ’il quddiem fuq it-televiżjoni tal-Parlament. Il-Kumitat se jgħaddi issa biex ikompli jikkonsidra l-petizzjoni tas-Sur Gaetano Vella. 

Nistieden lis-Sur Vella biex jersaq mal-mejda tal-Kumitat biex il-Membri tal-Kumitat ikunu jistgħu jistaqsuh xi mistoqsijiet u forsi s-Sur Vella jkun jista’ jagħmel il-kjarifiki tiegħu bi tweġiba għal dawn il-mistoqsijiet li jistgħu jsiru. Għalhekk nistieden lis-Sur Gaetano Vella biex jingħaqad magħna. Nistaqsi jekk hawnx xi mistoqsijiet għas-Sur Vella.


PETIZZJONI MIS-SUR GAETANO VELLA (KONTINWAZZJONI)

IS-SUR GAETANO VELLA: Nistaqsi jekk nistax niġi akkompanjat mill-avukat u mill-kollegi. 

IĊ-CHAIRPERSON: M’hemmx problema. Nistieden lill-Onor. Bartolo biex jagħmel xi mistoqsjiet lis-Sur Vella. 

ONOR. IVAN BARTOLO: Sur Vella, nixtieqek tiċċara ftit il-punt meta għedt li ż-żewġ professuri ta’ Malta qisu kellhom dubju, mentri ż-żewġ professuri barranin għaddew il-każ, anzi qalu kliem tajjeb fuq il-Ph.D tiegħek. 

IS-SUR GAETANO VELLA: Il-punt huwa li kif semmejt fl-aħħar laqgħa, l-Att tal-Edukazzjoni  jispjega li biex student jitla’ għal viva voce tal-Ph.D bilfors irid jitla’ skont subartiklu (4) tal-artiklu 44. Dak ifisser li t-teżi tiegħu trid tkun ta’ livell ta’ Ph.D. Biex stajt nitla’ għall-viva voce l-erba’ eżaminaturi u ċ-chairperson kitbu dak li jsejħulu l-preliminary report. Fil-preliminary report kien hemm dokumentazzjoni ċara li t-teżi hija ta’ livell ta’ Ph.D, u dan mhux jien qed ngħidu, imma jgħiduh ir-rapporti, u tnejn minnhom, b’mod partikolari l-barranin, li huma l-esperti, ikkonfermaw u rrakkmandaw mill-ewwel, jiġifieri qabel il-viva voce, li t-teżi tant hija tajba li they highly recommend and with no hesitation l-award tal-Ph.D. 

Rigward il-Maltin, sal-viva voce kien kollox sew, tant hu hekk li nfakkarkom li ċ-chairperson tal-viva voce Prof. Joe Troisi wara tliet sigħat ta’ viva qaluli biex noħroġ ftit minħabba d-deliberazzjoni, għajjatli lura, qalli congratulations, ħadli b’idi u jien ħriġt barra ferħan li kollox sew, li ġejt rakkmandat. Dik hija formalità. Li ċ-chairperson tal-Ph.D tal-Fakultà tal-Arti jgħidlek congratulations u inti tmur barra mill-kamra jfisser b’mod informali li inti jew se tiġi jew ġejt rakkmandat li se tieħu l-Ph.D. Ovvjament tagħmel l-emendi li jkun hemm li jkunu trivjali, għax kieku ma kenux trivjali kieku ma jtellgħukx skont subartiklu (5) tal-artiklu 44, li jgħid li student li m’għandux it-teżi tiegħu ta’ livell ta’ Ph.D m’għandekx ittellgħu għall-Ph.D. 

Ma’ dak li għedt inti huwa importanti li nżid kwotazzjoni importanti. Jien semmejtilkom li l-Università għandha żewġ tipi ta’ kumitati ta’ Ph.D, għandek il-Faculty Doctoral Committee, li hija l-kumitat tal-fakultà ta’ kull fakultà, u għandek il-Ph.D Committee li taqa’ taħt is-Senat, li hija responsabbli mill-fakultajiet kollha. Prof. Victor Mallia Milanes, li kien iċ-chairperson tal-Ph.D Faculty Committee tal-Faculty of Arts, li magħha għamilt il-Ph.D bejn l-2011 u l-2014, jagħti importanza li l-external examiners iridu jkunu esperti u biex jispjega l-importanza tal-artiklu tat-teżi tal-Ph.D jgħid li r-raġuni għalfejn l-external examiners qegħdin hemm hija biex ikun hemm international recognition. 

X’jiġifieri international reccognition? Dan qed jgħid li ladarba għandek żewġ esperti barranin ġejjin minn universitajiet barranin - u nfakkar li wieħed minnhom ġej mill-Università ta’ Haifa - din it-teżi għandha international recognition. Mela t-teżi tiegħi tal-Ph.D ġiet rikonoxxuta minn żewġ universitajiet internazzjonali. Dan mhux qed ngħidu jien, imma qed jgħidu ċ-chairperson tal-Ph.D Committee tal-Fakultà. Recognition ifisser li mhux sempliċiment tkun lokalizzata f’università f’Malta, imma f’żewġ universitajiet oħrajn. Jiġifieri, they would have accepted that dissertation had it been presented fl-università tagħhom. Din qed jgħidha Prof. Victor Mallia Milanes ġuramentata biex jiġbed l-attenzjoni li r-rapport tal-eżaminaturi u d-deċiżjoni tagħhom għandha saħħa internazzjonali. 

Li ġara hawn Malta huwa li ż-żewġ eżaminaturi Maltin, għal xi raġuni - u qed nalludi li r-raġuni qamet meta ġew biex jivverifikaw il-korrezzjonijiet- jidher li kien hemm - u għandi l-e-mails li nista’ nippreżentahomlkom – xi nuqqas ta’ ftehim bejn it-tutor, iċ-chairperson u l-eżaminaturi Maltin. Li jinkwetani aktar minn hekk huwa li l-kelma board of examiners tfisser il-ħames eżaminaturi, u allura ma nistax nifhem kif ir-rapport tal-eżaminaturi kien iffirmat mill-Maltin biss. Bir-rispett kollu lejn il-Kummissarju tal-Edukazzjoni fi ħdan l-Uffiċċju tal-Ombudsman, imma kif jaċċetta rapport tal-eżaminaturi ffirmat mill-Maltin biss meta l-kelma board of examiners tfisser ħamsa, jekk kien hemm ħamsa. 

IĊ-CHAIRPERSON: L-Onor. David Agius. 

ONOR. DAVID AGIUS: Jiena naħseb li kellek espożizzjoni tal-każ kemm l-aħħar darba, kif ukoll illum biex tispjega dak li umilment qed titlob mill-Kamra tad-Deputati, kif ktibt inti stess. Ktibtilna sitt punti partikolari. L-ewwel wieħed huwa biex aħna, bħala Kumitat tal-Petizzjonijiet, niktbu formalment lill-Kunsill tal-Università sabiex fid-dawl ta’ dawn l-allegazzjonijiet mill-aktar fis possibbli jinvestiga l-każ. Jiġifieri, inti ma ktibtx formalment lill-Kunsill tal-Università? 

IS-SUR GAETANO VELLA: Dażgur. 

ONOR. DAVID AGIUS: Jiġifieri diġà ktibt. 

IS-SUR GAETANO VELLA: Iva u għandi tweġiba. Hawnhekk qamet l-“imma”. Il-Kunsill tal-Università m’għandux saħħa akkademika, rightly so, il-liġi ma tippermettix li l-Kunsill tal-Università jidħol f’affarijiet akkademiċi. Affarijiet akkademiċi huwa responsabbli minnhom is-Senat, però fil-każ tiegħi, jien għandi l-provi li l-Kunsill tal-Università kellu dmir u obbligu, jekk xejn morali, li jsegwi d-deċiżjoni li ħa s-Senat. Dan għax id-deċiżjoni li ħa s-Senat mhijiex akkademika, imma amministrattiva. 

ONOR. DAVID AGIUS: Jiġifieri int qed titlobna biex naraw il-possibilità li l-Kunsill tal-Università jerġa’ mhux biss jara l-każ, imma fil-proċess tal-investigazzjoni min-naħa tal-Kunsill inti tissejjaħ biex tagħti x-xhieda tiegħek lill-membri. Jiġifieri, int qatt għadek ma tajt ix-xhieda tiegħek hux hekk? 

IS-SUR GAETANO VELLA: Le. 

ONOR. DAVID AGIUS: Tlabt biex tagħmel dan? 

IS-SUR GAETANO VELLA: Iva, tlabt anke lis-Senat u se nfakkar għaliex. Tlabt is-Senat biex jien nagħti d-dikjarazzjoni tiegħi u nikkontesta l-allegazzjonijiet li saru minn tliet membri tas-Senat, li nfakkar għandhom vested interest għax huma tliet persuni li kienu l-Ph.D Committee tiegħi. Jiġifieri, inti ma tistax tħalli membri tal-Ph.D Committee tiegħi stess li huma l-istess nies li mexxew l-inkjesta fis-Senat u fil-Kunsill. Din ma treġix, u terġa’, jien m’iniex qiegħed preżenti hemmhekk biex niddefendi l-allegazzjonijiet li saru. 

ONOR. DAVID AGIUS: Jiġifieri inti tixtieq li tkun preżenti għal kemm-il darba l-Kunsill tal-Università jsejjaħlek biex tiddefendi l-każ tiegħek u tgħid il-verżjoni tiegħek. 
IS-SUR GAETANO VELLA: Iva. 

ONOR. DAVID AGIUS: Ir-raba’ punt huwa li qed tikteb biex aħna niktbu u nitolbu biex il-Kunsill tal-Università ta’ Malta, wara li jinvestiga l-każ, jagħti l-parir lis-Senat skont dawk ili-provi li inti tkun ressaqt u jkun hemm deċiżjoni differenti, jew deċiżjoni li tiġi konfermata jew le, rigward il-każ tiegħek. Qed nifhem tajjeb? 

IS-SUR GAETANO VELLA: Eżatt, imma dejjem fid-dawl tal-liġi. 

ONOR. DAVID AGIUS: L-Att dwar l-Edukazzjoni li semmejt hawnhekk. 

IS-SUR GAETANO VELLA: Din hija importanti għax kollox huwa marbut mal-artiklu 47 tal-Att dwar l-Edukazzjoni dwar il-Ph.D regulations fejn hemm subartiklu li jgħid hekk: 

“When the disagreement cannot be resolved and the decision is taken by a majority vote …” 

U hawnhekk sar l-iżball, għax iċ-chairperson tefa’ l-vot tiegħu mhux mal-esperti. Il-liġi tgħidlek li jekk għandek żewġ esperti fit-teżi tiegħi u għandek żewġ soċjoloġi li mhumiex esperti, però soċjoloġi, - meta inti chairperson u ċ-chairperson huwa espert fil-ġerantoloġija, lanqas huwa espert fis-suġġett tiegħi – li ġejjin wieħed mill-Univesità ta’ Haifa u l-oħra mill-Open University. Mela wara li ndunaw li hemm nuqqas ta’ ftehim, iċ-chairperson kellu jieħu l-parir tal-esperti barranin, jieħu l-parir tal-Maltin u jitfa’ l-vot 

ONOR. DAVID AGIUS: Jiġifieri dan biex jerġa’ jarah il-Kunsill tal-Università ta’ Malta? 

IS-SUR GAETANO VELLA: Is-Senat għandu s-saħħa akkademika. Is-Senat kellu jara li l-liġi tiġi applikata kif suppost. Jien qed nallega li s-Senat ma mexiex skont ir-regolamenti għax missu talab liċ-chairperson jagħti spjegazzjoni għaliex il-vot tefgħu mhux mal-esperti, meta kellu żewġ rapporti, li external examiner li ġiet Malta ħadet affidavit mill-Ingilterra biex tikkonferma li t-teżi hija ta’ Ph.D. 

Huwa importanti li ngħid li l-Kunsill għandu 15-il membru maħturin mill-Prim Ministru. Skont il-klawsola tal-ħatra tagħhom, dawn il-15-il membru tal-Kunsill qegħdin hemmhekk sabiex jaraw l-interess nazzjonali u jien inħoss li din is-saga tiegħi hija fl-interess nazzjonali li tiġi riżolta mill-aktar fis possibbli. Dan għal żewġ raġunijiet l-ewwel nett, l-isem tal-Università qed jiġi mtappan u t-tieni, biex issir ġustizzja. Mela jien x’qed ngħidlu l-Kunsill tal-Università? Li l-Membri tal-Kunsill tal-Univesità għandhom obbligu li b’mod amministrattiv jaraw li s-Senat jagħmel xogħlu skont il-liġi. 

ONOR. DAVID AGIUS: Dak li qed titlobna. 

IS-SUR GAETANO VELLA: Mhux tordnaw, imma tagħtu parir, għax allaħares tordnaw! 

ONOR. DAVID AGIUS: Fil-ħames punt tiegħek qed tgħidilna biex niktbu lill-Ombudsman Parlamentari sabiex jinvestiga l-allegazzjonijiet li qed isiru minnek, partikolarment fir-rapport li sar mill-Kummissarju għall-Edukazzjoni, Prof. Charles Farrugia. Inti ma ktibtx lill-Ombudsman dwar dan il-każ? 

IS-SUR GAETANO VELLA: Huwa importanti li tkunu tafu t-timeline. Fil-11 ta’ Mejju tal-2016 jien ġejt informat biex nerġa’ nersaq għal viva voce oħra biex forsi ningħata M.Phil, kontra l-liġi tal-Att dwar l-Edukazzjoni. Bil-liġi inti għandek sitt xhur ċans biex tiftaħ kawża l-qorti. Ladarba ftaħt kawża fil-qorti, l-Ombudsman jagħlaqlek il-każ, imma trid tara t-timing. L-Ombudsman, li kif għedt huwa msejjaħ il-Kummissarju għall-Edukazzjoni, tani r-rapport tiegħu li huwa vizzjat mill-bidu sal-aħħar bil-provi - u din qed ngħidha b’responsabilità - għaxart ijiem qabel ma għalaqli d-dekandenza tal-qorti. Mela l-Ombudsman ħa sitt xhur u jien biex inwieġeb ir-rapport tal-Ombudsman, li fih patafjun ta’ rapporti, kelli għaxart ijiem. Dan biex ma mmurx il-qorti. Mort il-qorti, mort bir-rapport tiegħi għand l-Ombudsman, l-avukata li ltqajt magħha għand l-Ombudsman qaltli biex ma ninsiex li għandi dritt niftaħ il-każ tiegħi fil-qorti. Imma jien fhimt x’kien il-ġist tagħha, għax ladarba ftaħt il-kawża fil-qorti, l-Ombudsman jagħlaqlek il-bieb. 

Hawn irrid nerġa’ nfakkar x’għedt l-aħħar darba. Eżaminatur qal li t-teżi tiegħi hija a phenomenal piece of work. L-Ombudsman qal u nikkwota: this is a phenomenal collection of data. Mhijiex a collection of data Ph.D, jiġifieri hemmhekk ir-rapport u anke fir-rapport tal-Ombudsman jiġi jgħidlek li jien daħħalt preambolu tal-external examiner. Hija gidba. Jien daħħalt it-teżi fid-29 ta’ Frar, l-external examiner dehrlu li t-teżi hija tajba, għamilli preambolu biex meta għada pitgaħda nagħmilha ktieb tkun bil-preamblu lest u wasal għandi fl-24 ta’ April. Mela l-Ombudsman gideb fir-rapport tiegħu meta qal li jien daħħalt il-preambolu fid-29 ta’ Frar, meta jien għandi e-mails li jiddikjaraw li jien daħħaltu fid-29 ta’ April. 

L-Ombudsman - u hawnhekk qed nirreferi għall-Kummissarju għall-Edukazzjoni - qal li kelli 18-il paġna ta’ korrezzjonijiet. Minn fejn ġabhom dawn? Lanqas itemised list waħda ma kien hemm. Jiġifieri b’responsabbiltà  ngħid, u nista’ nieħu ġurament kif ħadt fil-qorti ta’ dan li qed ngħid, li r-rapport tal-Ombudsman huwa vvizzjat. Issa lilkom kważi nista’ ntellagħkom il-qorti u ma nistax intella’ lill-Ombudsman il-qorti talli għamel rapport ivvizzjat! Jien m’għandix saħħa legali li nressaq il-provi tiegħi quddiem il-qorti biex nuri iswed fuq l-abjad li l-Kummissarju għall-Edukazzjoni kien ivvizzjat. Infakkar li qed nirreferi għall-Kummissarju għall-Edukazzjoni preċedenti, mhux attwali. 

IĊ-CHAIRPERSON: Hawn aktar mistoqsijiet? L-Onor. Robert Abela. 

ONOR. ROBERT ABELA: Sur Vella, inti għamilt referenza għall-kawża. Il-kawża li għamilt referenza għaliha tittratta l-istess mertu tal-petizzjoni li għandna quddiemna? X’inhu l-mertu tal-kawża? 

IS-SUR GAETANO VELLA: Le. Lill-qorti tlabtha biex tordna lill-Università tagħtini l-Ph.D abbażi tal-provi. 

ONOR. ROBERT ABELA: Però, it-talba li qed tagħmel quddiem dan il-Kumitat eventwalment tasal għall-istess riżultat aħħari? 

IS-SUR GAETANO VELLA: Le, differenti, mhux eżatt.

ONOR. ROBERT ABELA: Tgħaddi b’metodu differenti, ir-riżultat aħħari tal-kawża u r-riżultat aħħari tat-talba quddiem dan il-Kumitat huma simili? 

IS-SUR GAETANO VELLA: Jista’ jkun li jkun hekk. Mhux qed ngħid li se jkun hekk. Ma jistax ikolli tweġiba x’se tagħtini l-qorti u x’se jagħtini s-Senat. Jien qed ngħid lill-Kunsill biex huma, li għandhom ir-responsabilità amministrattiva tal-Università ta’ Malta, ikellmu lis-Senat biex jimxi mal-liġi fil-każ tiegħi. Hemm provi ċari li s-Senat ma mexiex mas-subartiklu (5) tal-artiklu 47, li jgħid li fejn hemm ftehim tieħu l-aħjar miżura possibbli. L-aħjar miżura possibbli trid teħodha bid-dawl tal-proċedura u t-timeline li saru. 

Hawn irrid ngħid li ġara xi ħaġa importanti fl-istorja ta’ Malta, li għalkemm l-Ombudsman lili ma tanix raġun, però l-Università tatni raġun. Qatt smajna xi darba li l-Ombudsman jagħti raġun lill-Università jew xi entità oħra u ma taċċettax ir-raġun?! Ir-rapport tal-Ombudsman qal li l-istudent m’għandu mkien għalfejn jingħata raġun u meta jien kellimt lill-membri tas-Senat tal-Università individwalment u ġew biex jieħdu vot sabu li kien hemm numru ta’ anomaliji fil-liġi, u li ġraw fil-każ tiegħi. Tant hu hekk li l-kwestjoni issa saret mhux li m’għandix raġun, għandi raġun, imma x’inhu r-rimedju. Mela n-numru ta’ anomaliji li għandek fil-liġi għandu jbatihom l-istudent? Fosthom, u se naqra mill-Minuti tas-Senat, li: 

“Senate members agreed that the current procedures and regulations are to be revised to further clarify the process of examination to be followed”. 

Mela s-Senat fis-seduta tas-26 ta’ Jannar tal-2017 ammetta li r-regolamenti tal-Ph.D kif inhuma llum fihom l-anomaliji. Mela jekk hemm l-anomaliji, m’għandux ibatihom l-istudent. L-anomaliji għandhom jitranġaw biex l-istudenti ta’ wara ma jbatux bħalma qed inbati jien fiċ-ċirkostanzi. Jien qiegħed quddiemkom biex, l-ewwel nett, taraw li l-Kunsill tal-Università, li qed jitħallas minn fondi pubbliċi, jagħmel ix-xogħol tiegħu, li huwa li jara li l-Università tkun amministrata b’mod tajjeb. Jien qed ngħid li għandu l-obbligu li jiġbed l-attenzjoni tas-Senat, mhux lanqas biss iddiskutiha! Dażgur, l-avukat tas-Senat, - u din hija importanti li ngħidha - huwa l-istess avukat tal-Kunsill! U ma ninsewx li l-Kunsill għandu numru ta’ avukati bravi li jistgħu jieħdu l-parir bejniethom. Imma x’għamlu? Talbu l-parir tal-avukat tal-Università li qed jidher għalihom il-qorti, ovvjament tathom parir li s-Senat qalilhom li dan il-każ diġà ddiskutewh, ikkwotaw lill-avukat li tkellem fis-Senat u qaluli li dak il-każ diġà ddiskutejwh fis-Senat. Ma tistax tieħu parir mingħand l-avukat tas-Senat biex jagħti parir lill-Kunsill! Forsi setgħu talbu lill-Avukat Ġenerali għal xi parir jew isibu xi entità barra mill-Università? 

Però, nixtieq ngħid xi ħaġa importanti li ġrat f’dawn il-ġranet u ma nixtieqx inħalliha barra għax se titfa’ dawl ikrah fuq is-sitwazzjoni. Mela, kif tafu intom, din is-seduta ġiet rapportata fuq il-mezzi tax-xandir u allura l-Università saret taf biha. Jien ġbidt l-attenzjoni, anke bgħatt Minuta, biex nispjega li jien ma mortx għand il-media, għax l-Università akkużatni li jien mort għand il-media. Però agħar minn hekk, l-avukat tal-Università - u din importanti għax din se taffettwa kif l-istudenti se jħarsu lejn l-Università - f’isem ir-Rettur, fost il-kritika li kiteb lill-imħallef qallu li jien iddiżonorajt il-qorti għax ressaqt il-petizzjoni tiegħi quddiemkom. Jien jidhirli li kelli nieħu dan id-dritt li nressaq petizzjoni li tani l-pajjiż biex nipprova nasal għal kompromess minn barra l-qorti,  Naħseb li kull qorti tagħtik il-fakultà, anke f’każ ta’ separazzjoni, li jekk tista’ tasal u ssib soluzzjoni barra l-qorti, tipprova ssibha u tħalli l-kawża. Imma, agħar minn hekk, fin-nota l-avukat lill-imħallef qallu hekk: 

“Mhux denju tal-istudent …” 

· U qed jirreferi direttament għalija, Gaetano Vella – 

“… li jingħata d-dottorat għax għamel disprezz lill-qorti għax fetaħ il-każ u żvijja lill-Kumitat Permanenti”. 

Mela jien diġà ġejt ikkundannat meta mbagħad li jien mhux denju li ningħata d-dottorat, f’ittra mibgħutha lill-imħallef iffirmata mill-avukat. 

ONR. ROBERT ABELA: Ippermettili, għax naħseb li qed niddevjaw. Jekk hux denju jew le dik jaraha l-imħallef, mhux se jaraha l-avukat tal-Università, ħalli nkunu ċari. 

IS-SUR GAETANO VELLA: Iva, imma jien qed inkun preġudikat mill-Università. 

ONOR. ROBERT ABELA: Quddiem dan il-Kumitat żgur li le. Aħna qed naraw il-parti tal-Kumitat. Jekk tista, għaddilna kopja tal-inkartament, mhux kollox, jiġifieri r-rikors ġuramentat li bih ftaħt il-kawża u t-tweġiba tal-Università, jekk għandek kopja tal-kawża fuqek. 

IS-SUR GAETANO VELLA: Hawnhekk m’għandix, imma ngħaddihielkom. 

ONOR. ROBERT ABELA: M’hemmx għalfejn il-file kollu, ir-rikors li bih ftaħt il-kawża u t-tweġiba tal-konvenut. 

DR RAY ZAMMIT(Avukat tas-Sur Gaetano Vella): Is-Sur Gaetano Vella semma’ l-perijodu ta’ sitt xhur. Il-kawża li ftaħna, kawża 469A, qed titlob judical review of executive discretion. Il-klijent tiegħi ma deherlux li għax qed jitlob judicial review of executive discretion allura ma jistax ikun hemm ukoll parliamentary review of executive discretion, anke minħabba s-separation of powers u anke ċ-checks and balances. Dan huwa wieħed miċ-checks importanti li l-leġiżlatur għoġbu jagħti liċ-ċittadin u naħseb li hija idea brillanti li qed taħdem f’pajjiżi oħrajn u ma narax għalfejn m’għandhiex taħdem hawnhekk ukoll. La l-Parlament mhu qed jagħmel dispett lill-Qorti u lanqas il-Qorti mhi qed tagħmel dispett lill-Parlament, it-tnejn jistgħu jaħdmu fuq binarji differenti, anke jekk ir-riżultat jista’ jkun l-istess. 

ONOR. ROBERT ABELA: U jekk ikun konfliġenti r-riżutlat? 

DR RAY ZAMMIT: Il-probabilità hija li jekk il-Parlament jaġixxi b’mod immedjat, b’mod li iżjed ikun spedit mill-Qorti, għandna kawża li possibbilment tista’ tiġi deċiża, li jekk tiġi appellata bil-mod ta’ kif qed jimxu l-appelli bħalissa se tmur erba’ snin oħra, meta t-teżi tal-klijent tiegħi taf tkun outdated. Jiġifieri, jista’ jkun li l-Parlament jista’ jkun aktar effettiv mill-Qorti, unluckily enough, imma dik hija l-verità. 

ONOR. ROBERT ABELA: Hawnhekk inti qed titkellem dwar concurrent procedures, jiġifieri kawża pendenti u proċedura pendenti quddiem dan il-Kumitat. Ma tarax il-periklu li kull min għandu kawża quddiem organu ġudizzjajrju li għandu l-ġurisdizzjoni li jisma’ l-kawżi, se jiddevja u nispiċċaw inġibu lil dan il-Kumitat qorti, bil-periklu li ġġib magħha? 

DR RAY ZAMMIT: Le, għax jekk dan il-Kumitat, li huwa Kumitat Parlamentari, se jaġixxi u se jsolvi l-problema b’mod parlamentari u mhux b’mod ġudizzjarju, allura l-iskop ikun intlaħaq. Il-probabilità hija li l-kawża tieqaf hemm. Il-klijent tiegħi mhux qed jitlob lil dan il-Kumitat jagħtih il-Ph.D imma … 
ONOR. ROBERT ABELA: Naqblu, imma r-rimedju mitlub huwa rimedju minn wieħed minn dawk li qed titolbu li tagħti l-Qorti. 

DR RAY ZAMMIT: Iva, ukoll, imma anke għaliex dan il-Kumitat jista’ jkun aktar spedit mill-Qorti u dik l-ispeditezza hija essenzjali u importanti. Li nixtieq ngħid ukoll huwa li l-problema, anke kif qalli l-klijent tiegħi, hija li r-regolamenti tal-Ph.D juru ċerti anomaliji, u din fehmha wkoll is-Senat stess. Jekk hemm dawn l-anomaliji, allura huwa kompitu tal-Parlament li jilleġiżla biex l-anomaliji jiġu mfejqa. Naħseb li l-animu tal-klijent tiegħi huwa wkoll li jgħin lill-Università biex tirranġa regolamenti li qegħdin ifixkluha u biex tkun ċara anke mal-istudent u allura dawk il-problemi jitneħħew anke għal studenti oħrajn aktar ’il quddiem. 

Fil-fatt, kif qed jgħid hu, ir-regolament 44(4) ta’ dawn ir-regolamenti jindika li jekk inti bgħatt għall-bniedem biex jagħmel il-viva voce, allura dik hija indikazzjoni li x-xogħol li għamilt huwa ta’ standard ta’ Ph.D u kulma jmiss li jsir huwa li jagħtuk l-itemised list biex tkun tista’ tagħmel il-korrezzjonijiet neċessarji. Lill-klijent tiegħi din l-itemised list ħadd ma tahielu u kien hemm battibekk bejn tnejn min-nies dwar min minnhom kellu jagħtihielu. Spiċċa ma tahielu ħadd u l-klijent tiegħi kellu jipprova jitlob lill-eżaminatur - ħaġa li naħseb mhijiex regolari - biex jgħidulu x’għandu jagħmel. Dik kienet xi ħaġa li, għalkemm ma naħsibx li saret b’ħażen, imma probabbilment saret anke minħabba d-difett li hemm f’dawn ir-regolamenti, li naħseb li huwa xogħol il-Parlament li jikkoreġih. 

ONOR. ROBERT ABELA: Prof. Troisi xehed fil-kawża? 

IS-SUR GAETANO VELLA: Le. 

ONOR. ROBERT ABELA: Sur Vella inti qed tikkonferma l-kumment li lilek ikkongratulak fit-tmiem tal-viva voce. 

IS-SUR GAETANO VELLA: U huwa importanti li ngħid li hu stess ammettiha mal-Uffiċċju tal-Ombudsman. 

ONOR. ROBERT ABELA: Imma għadu ma xehedx fil-kawża. 

IS-SUR GAETANO VELLA: Le, jien ma tellajtux bħala xhud. Mhux xhud tiegħi. Kitibha, qallu “iva, jien għedtlu congratulations”. Jekk hemm bżonn inġibu professur tal-Ingliż biex jispjegalna xi tfisser il-kelma congratulations wara tliet sigħat ta’ viva voce. Issa jekk se noqgħodu niddubitaw x’inhi l-lingwa Ingliża…(Interruzzjonijiet) Onor. Abela, mhux għalik qed ngħid, imma l-biċċa hija li l-Ombudsman anke l-kelma “congratulations” dawwar u ġabha li b’xi mod ma kinetx intenzjonata biex tgħidli li għaddejt, b’xi mod ġabha li għax kont eċċitat u qalli “congratulations”. Jiġifieri, il-kliem huwa mirqum u ivvizzjat mill-bidu sal-aħħar. Nerġa’ ngħidha b’responsabilità, ir-rapport tal-Ombudsman, kif inhu miktub, il-kelma “congratulations” dawwarha biex idawwar is-sens tagħha fil-kuntest. Ma tistax taqla’ l-kelma mill-kuntest. Mela għandek kuntest ta’ tliet sigħat viva voce, l-istudent ħareġ barra nofs siegħa, saret id-deliberazzjoni, għajjatlu ċ-chairperson, daħal fil-kamra u qallu: “Congratulations, kemm tagħmel l-emendi”. Għax dan ħadd mhu infallibbli, ikollok il-fine tuning ta’ teżi ta’ Ph.D!

IĊ-CHAIRPERSON: Nistaqsi jekk hawnx aktar mistoqsijiet. 

ONOR. ROBERT ABELA: Mistoqsija finali: Il-kawża f’liema stadju waslet? 

DR RAY ZAMMIT: Qiegħda quddiem Assistent Ġudizzjarju li qed tiġbor il-provi u kważi wasalna biex nagħlqu l-provi tagħna. Il-kawża qiegħda quddiem l-Imħallef Joseph Micallef. 

[bookmark: _Hlk20390083]IĊ-CHAIRPERSON: Naħseb li f’dan l-istadju l-Kumitat jista’ jieħu inkonsiderazzjoni l-petizzjoni tas-Sur Vella u wara li tispiċċa din il-preżentazzjoni tagħkom il-Kumitat ikun jista’ jiddiskuti t-triq ’il quddiem. Il-Kumitat jista’ jieħu d-deċiżjoni li jisma’ l-verżjoni l-oħra tal-Università, jista’ jiddeċiedi li jistenna l-eżitu tal-kawża u għalhekk naħseb li wara li tispiċċa din il-laqgħa l-Kumitat ikun jista’ jiddiskuti in camera aktar it-triq ’il quddiem u ninformawk, Sur Vella, x’se tkun id-deċiżjoni li jkun ħa dan il-Kumitat. Nirringrazzjak. 


PETIZZJONI TAS-SUR NICOLAI ABELA

IĊ-CHAIRPERSON: Nistgħu ngħaddu għat-tieni petizzjoni li għandna llum tas-Sur Nicolai Abela. Qed nifhem li hawn qbil li nistieden lis-Sur Abela sabiex jersaq mal-mejda sabiex ikun jista’ jagħmel il-preżentazzjoni tiegħu. Sur Abela infakkrek li, skont il-proċedura stabilita, il-preżentazzjoni tiegħek m’għandhiex tieħu aktar minn għaxar minuti. Sur Abela tista’ tagħmel il-preżentazzjoni tiegħek. 

[bookmark: _Hlk20390098]IS-SUR NICOLAI ABELA: Does anyone have any objections if I speak in English? 

IĊ-CHAIRPERSON: No. 

IS-SUR NICOLAI ABELA: I do speak Maltese, but my English is a little bit more flowing. I would like permission to be assisted by Mr. Mark Gatt. 

IĊ-CHAIRPERSON: Hawn permess? (Onor. Membri: Iva)

Fuq talba tas-Sur Nicolai Abela il-Kumitat qabel li s-Sur Abela jkun assistit mis-Sur Mark Gatt u għalhekk stieden lil dan il-persuna mal-mejda flimkien mas-Sur Abela.

My presentation is regarding the first online parliamentary petition and the subject is the objection to an extension to the existing tuna farm operation of the north-east coast of Malta. I just want to give you a bit of a background from where this petition is coming because there’s a history involved. 

First of all, I’d like to introduce myself. I was raised in the UK, Maltese citizen and I’m a fourth generation resident of St Paul’s Bay, so I’m quite attached to our village. Why am I here? For the love of the sea, I feel strongly that the sea is one of Malta’s greatest assets and I believe that no one should be permitted to obstruct or to endanger our right to enjoy our natural environment. 

The story goes back to the 1980’s, which saw the beginning of the acquaculture industry in Malta, with some of the pens just off St Paul’s Islands, pens in Mistra and the ones that are right next to St Paul’s Islands. Fast forward to 2008 and we have the set up of the first tuna ranching operation which was based one kilometre off the coast of St Paul’s Bay. I just want to point out that in the 1980’s the fish farm operations were with regards to closed cycle species and not tuna. So, we are specifically discussing the tuna farm operations which are based one kilometre off the coast of St Paul’s Bay. 

Then, between 2008 and 2015, our northern coastline and waters were exposed to nauseous odours of dead fish, slicks of fish oil and surface slime of decomposed fish matter, fats, etc. These started off in 2008 and every year they progressively got slightly worse. To give you a visual representation of what this slime looks like, these are photos that were taken just off the coastline very close to the shore. This, in fact, was in Sliema, so you can get an idea of how widespread the issue was. 

ONOR. MEMBRU: When was this? 

IS-SUR NICOLAI ABELA: This was three years ago in 2015. This is just off the coast of Baħar iċ-Cagħaq, this is just off Gillieru and here we have a place in St Paul’s Bay which is called Tax-Xama’, tal-Għażżenin. 

ONOR. DAVID AGIUS: You took a variety of photos. 

IS-SUR NICOLAI ABELA: Yes, I’ve taken a variety over that time. 

ONOR. DAVID AGIUS: In the past, how long, two, three years? 

IS-SUR NICOLAI ABELA: Six years. This, in fact, is not fish oil, these are the livers of the tuna which were disposed of into the sea, which obviously were washed up on shore and washed up into our swimming zones. That’s between 2008 and 2015. 

Nothing really happened during that time, it was sort of accepted. In 2016, things reached an all time high and we had record levels of pollution in August. There was a public outcry and there was a demand for accountability, but still no answers. In fact, we were still disputing what this slime was and who is actually responsible seeing, as no one seemed to be eager to accept responsibility. That is when Mark and I set up the Stop the Slime Campaign which was primarily on social media, we set up a page and it gave people a base where to vent their frustration and to pass on information about the situation. 

Following the public outcry and the setting up of “Stop the Slime”, we had a breakthrough. For the first time ever the authorities officially confirmed that the pollution was from the tuna pens. For the first time in all that saga, so that was quite a breakthrough. In fact, a report was drawn up, you can see here it was sent to the Minister for Sustainable Development and it was a report put together by the Department of Fisheries, ERA, and the Planning Authority, and one of the conclusions was that the foam was originating from the feeding of tuna from a nearby farm and that it was of an imminent danger to the environment for a number of reasons. There are a number of scientific reasons why this foam, apart from it being very obnoxious and a great deterrent to go swimming, is also a danger to the environment. Following that, with this focus on what was happening with these tuna pens, it also discovered that there were double the number of pens allowed in their permit. So there were 14 instead of eight pens just off our coastline. We have photographic evidence that there were, in fact, more pens than they were legally allowed to have. 

With all this, in 2017 action was taken and the illegal pens were ordered to be removed, the operations were moved five kilometres offshore to a temporary location and a process was initiated to identify a suitable north aqaculture zone following the necessary studies and environment impact assessments. In 2017 all was hunky-dory, then 2018 comes along and in January “Stop the Slime” discovered that there were 21 pens instead of the permitted 12, so practically double again. We have photographic evidence which was presented in Parliament and funnily enough we also discovered an application to double the number of pens to 24! And that is where the parliamentary online petition came about. We found out that there was an online version and we got in contact and we set up the first parliamentary online petition, which gathered a 1,865 verified signatures opposing this extension. 

I believe we would have got a lot more, we got the 1,865, in spite of being the first ever parliamentary online petition, so we had to deal with a lot of technical teething issues, issues with people signing the petition, the rules and the regulations under which people can sign. So, we went through quite a process and a lot of people were put off signing and that was one of the points. We launched a petition in winter, when issues of the sea and slime is not really an issue, it’s not on people’s agenda, it effects them in summer. If we had to launch this petition in summer, obviously we would have gathered more signatures and we didn’t have any national exposure on the petition. This was just thrown out there and we nearly got 2,000 signatures, which I feel was a good start. 

From the last inspection we know that there are now 26 pens, while the permit still remains at 12. So, that is the current state of affairs. 

I will mention some facts on the tuna ranching industry on Malta. From all the European and non-European countries in the International Commission for the Conservation of Atlantic Tuna, (ICCAT) Malta has the highest quota of tuna tonnage, 13,800 tons allocated to its tuna farms operations and there is a breakdown of how Malta stands in the official world allocation on tuna. As you can see, we are one of the big boys when it comes to tuna farming. 

From a statistic that I brought out, Malta has the highest ratio of tuna tonnage per kilometre of shoreline than any country in the world. We have 54 tons tuna allocation per kilometre, closest to this is Cyprus with 4.6 tons. So, this is relevant because with the amount of tuna, a short coastline, and being densely populated, it means we have a lot of slime having a big impact. 

The last point is that the proposed extension is being made to pens in a temporary location, which has been asigned as an interim solution until the north aquaculture zone is confirmed. As you can see, there are Planning Authority screen shots which show that the proposed relocation is an interim solution. 

To round up, my final thought is: With so many people and entities using and enjoying our limited coastline, and local tuna farming operations already being one of the highest volume producers in the world, when will someone say that enough is enough? The sea and our coastline is a finite resource. 

Secondly, how can anyone justify applying to double the scale of operations in a location which was assigned and still is listed as a temporary location? And the third point, when just 14 pens caused such a disaster on our coastline in 2016, do we have any doubt whatsoever what effect 24 pens will have? Do we really want to subject the residents and tourists to another summer of dead fish, slime and decomposed fish matter, fats and offal? So that is where the petition came from. Thank you. 

IĊ-CHAIRPERSON: Grazzi. Nistaqsi jekk hawnx mistoqsijiet. L-Onor. David Agius. 

ONOR. DAVID AGIUS: Sur President, irrid nagħmel diskors fil-Kamra, però se nsegwi dak kollu li l-kollega tiegħi l-Onor. Robert Abela u l-kollegi l-oħrajn tal-Kumitat se jgħidu, imbagħad inkun nista’ nsegwi dak li jkun intqal mir-recording. Grazzi talli ġejtu. 

IS-SUR NICOLAI ABELA: Thank you for your time. 

IĊ-CHAIRPERSON: L-Onor. Robert Abela. 

ONOR. ROBERT ABELA: Sur Abela, f’dan il-proċess li hemm pendenti quddiem l-Awtorità tal-Ippjanar inti registered objector? Anke jekk mhux registered, għamilt xi forma ta’ oġġezzjoni jew tattendi? Ma tantx jinteressani mill-formalità. Kemm tgħid jekk semmajtx leħnek. 

IS-SUR NICOLAI ABELA: Iva. Fil-fatt, meta ħareġ il-preliminary proposal u staqsew għat-terms of reference jien kelli dritt li nagħtihom ir-rapporti u tajthom sottomissjoni sħiħa. (Interruzzjonijiet) Definitely, Mark Gatt and myself. 

IS-SUR MARK GATT: Jien ukoll attendejt għal-laqgħa tal-Awtorità tal-Ippjanar. Jien ili ngħodos f’dik iż-żona għal aktar minn 32 sena, sajf u xitwa, allura nafha sew, xiber b’xiber. Jekk tagħtuni ċans, għandi preżentazzjoni qasira minn perspettiva differenti x’nagħti. 

IĊ-CHAIRPERSON: Il-ħin allokat qbiżnih. 

IS-SUR MARK GATT: L-impatt fejn kienu u fejn ċaqilqu litteralment għandek is-Sikka l-Bajda. Kienu f’56 metru ilma, telgħu, niżlu n-naħa l-oħra f’51 metru, aktar baxx. Fejn qegħdin qegħdin litteralment mas-Sikka. Is-Sikka l-Bajda huwa post ambjentalment sensittiv ħafna. Issa se jsiru tliet environmental impact assessments separati u kellna laqgħat anke man-nies li qegħdin jagħmlu l-environmental impact assessments biex jaraw il-perspettiva tagħna, kemm tiegħi, kif ukoll tas-Sur Nicolai Abela. Però, il-ħaġa hija li hemm barra hemm dak li jgħidulu marl, jiġifieri, ramel li fih tikber ftit ħajja, mhux ramel deżert. Id-differenza hija li s-Sikka l-Bajda huwa post fejn ambjentalment huwa breeding ground. Mela li għamilna huwa li dawn kellhom permess ta’ 12-il gaġġa tat-tonn b’permess temporanju, għax fl-Awtorità tal-Ippjanar...(Interruzzjonijiet) Iva, din il-preżentazzjoni tas-Sur Nicolai Abela tajtha jien d-darba l-oħra fil-Parliamentary Select Committee ftit ġimgħat ilu u kien hawn magħna d-direttur tad-Dipartiment tas-Sajd u l-Akwakultura, id-Direttur tal-ERA u d-Direttur tal-Awtorità tal-Ippjanar, u d-Direttur tal-Awtorità tal-Ippjanar ikkonferma li għandhom permess ta’ 12-il pen f’żona temporanja soġġetta għal aktar studji. 

ONOR. ROBERT ABELA: Jimporta nagħmel mistoqsija lilek jew lis-Sur Abela? Jiġifieri intom qed tgħidu li minn 12-il gaġġa żdiedu għal 22 u hemm għaxra minnhom li mhux koperti b’permess? 

IS-SUR MARK GATT: Fil-fatt, hemm 26. 

ONOR. ROBERT ABELA: Fil-petizzjoni 22 hawn miktub. 

IS-SUR MARK GATT: Għax dak i-żmien li ħriġna l-petizzjoni kienu 22, issa komplew jiżdiedu u saru 26. 

ONOR. ROBERT ABELA: Jiġifieri int qed tgħid li minn 12 telgħu għal 26? 

IS-SUR MARK GATT: Iva. 

ONOR. ROBERT ABELA: Hemm tnejn aktar mill-massimu li qed jitolbu huma stess fil-permess? 

IS-SUR MARK GATT: Eżatt. 

ONOR. ROBERT ABELA: L-applikanti huma l-istess wieħed jew hemm diversi applikanti? 

IS-SUR MARK GATT: Wieħed biss hemm applikant, għax farm tat-tonn wieħed hemm. 
ONOR. ROBERT ABELA: Li huwa? Għax nixtieq inkun naf min hu. 

IS-SUR MARK GATT: Id-darba l-oħra, fil-Parliamentary Select Committee semmejt ismu u ġejt imċanfar. Imma hemm applikant wieħed. 

ONOR. ROBERT ABELA: Ħa nitlob jien min huwa. 

IS-SUR MARK GATT: Azzopardi Fisheries. Wieħed biss hemm f’dik iż-żona tal-Grigal. L-aktar ħaġa li ddejjaqni hija li dawn imxew inqas minn ħames kilometri ’l barra, meta dawk tan-Nofsinhar-Lvant, jiġifieri t-tliet operaturi l-oħrajn, ħarġuhom aktar minn sitt kilometri ’l bogħod u f’aktar baħar fond. Għal kull metru li hemm taħthom għandek 10 miljun litri ta’ ilma. Aħna identifikajnilhom post fejn jekk joħorġu kilometru wieħed iżjed ikunu 66 metru u l-baħar jaqa’ 139 metri. Għedtilhom 66 metru għax bħala għaddas nafli f’66 metru ma jaqbdekx oxygen toxicity. Issa jekk huma jkunu stingy magħhom u ma jniżżluhomx kif suppost jinżlu f’dak il-fond, għax jeżistu mixed gases li tista’ tinżel f’aktar fond. Huma jinżlu għal 66 metri on normal air, jekk verament qed jinżlu biex jiċċekkjawhom. Waħda mill-gideb u miżinformazzjoni li jgħidu hija li jinżlu jiċċekkjaw il-moorings kull filgħodu, għax dan tista’ tniżżel ROV, jiġifieri robot u jiċċekkjalek hu. Dan ma jqumx ħafna flus u jinżel 139 metri. Il-139 metri tfisser li għandek kurrent ġej mill-baħar fond għall-baħar baxx li jikkrea cross surface current li jitfa’ s-slime aktar ’il barra. 

Jien m’iniex kontra l-industrija tat-tonn, jien kontra li minn permess ta’ 12-il pen, dawn żdiedu għal 26 pen fuq liċenzja temporanja, mingħajr l-istudji. Ħa joħorġu aktar ’il barra, ikollhom it-12-il pen, imbagħad jekk hemm bżonn isiru 13 u jsiru 14, u jibqgħu jimmonitorjaw sakemm

ONOR. ROBERT ABELA: Ħalli nkun ċar u assolutament mhux qed niġġustifika jekk is-sitwazzjoni hijiex kif qed tispjegawha intom. Is-sitwazzjoni tal-islime qed tirriżulta għax qed tgħidu li hemm 26 gaġġa qed joperaw? Hemm il-problema? 

IS-SUR MARK GATT: Ħa ngħidlek jien għax mort ilbieraħ biex niċċekkja. Jekk il-Parlament jagħtina permess nixtiequ nestendu l-petizzjoni għax din it’s going to hit us in the face very soon. Dan għax meta tkun nieżel mill-Coast Road, malli taqbeż High Ridge tara linja twila. F’ta’ Wied il-Għajn fin-Nofsinhar din ma tidhirx għax qegħdin sitt kilometri ’l barra, imma dawn qegħdin inqas minn ħames kilometri ’l barra. Bħalissa l-baħar pristin. Jien ħriġt ilbieraħ u bdejt ngħid kif m’iniex qed nara mill-Coast Road? Qbadt id-dinghy, ħriġt u hemm barra sibt biss tliet pens biss u r-raba’ waħda mkissra. Għedt: Dawn fejn sparixxew?!” II-ħbula tagħhom għadhom hemm. Imbagħad irrealizzajt li dawn ħarġuhom biex is-sajjieda tal-Ewropa u tal-Afrika ta’ Fuq jaqbdu t-tonn, ikun hemm tal-ICCAT u jsiru l-ispezzjonijiet, jitfgħu t-tonn f’dawk il-pens u jiġu jerġgħu jorbtuhom. 

X’se jiġri? Fl-aħħar ta’ dan ix-xahar u fil-bidu tax-xahar id-dieħel se naraw linja twila mill-Coast Road u se naraw is-slime jikber u jikber. Fejn qabel ħadd ma kien jagħti kas, għax kienet sea level, ħadd ma kien jinduna bis-slime, issa kull min jgħaddi mill-Coast Road għandu bird’s eye view u se jara linja minn hemm. Issa ħadd ma jista’ jgħid li s-slime mhux ġej mingħandhom, għax bħalma kont nara jien meta noħroġ hemm barra bid-dinghy, għandek il-pen hawn, għandek ir-riħ mill-Majjistral u għandek is-slime nieżel ’l isfel, jiġifieri, żgur ġej minn hemm, għax kulma trid tagħmel huwa li ssegwih. 

Issa se tkun viżibbli sewwa mill-Coast Road għax għandek linja twila ta’ 26 pen, li għad hemm l-irmiġġi tagħhom, kemm idaħħluhom u jorbtuhom, u meta jibdew jitimgħuhom, iż-żejt jitla’ f’wiċċ l-ilma u jibda jidħol ’il ġewwa. Jekk kellna dak id-diżastrui kollu bi 12-il pen aħseb u ara x’jiġri jekk jirdoppjaw! Ħadd mhu qed jemmen li minn 12 se jitilgħu għal 26 u mhux se jkun fihom aktar tonn. Huwa veru li l-ICCAT tawhom 20% żieda fil-kwota tat-tonn, good luck to them. Dawn m’għandhomx track record li jieħdu ħsieb l-affarijiet sew. Kieku joħroġu aktar ’il barra, kieku jagħmlu l-booms, kif jgħidu li jridu jagħmlu, u dejjem iwegħduna li se jagħmlu l-iskimmers u dawn qatt ma jidhru. 

L-istess operator li semmejna qabel, wara l-laqgħa li kellna l-Awtorità tal-Ippjanar, ġie u ħadli b’idejja u qalli li hemm bżonn li ningħaqdu. Din ħarġet mill-Awtorità tal-Ippjanar. Prof Asciak tal-ERA qal li se jagħmlu żewġ farms tat-tonn hemm barra. Dan tatu rasu u kif ħriġna qalli li hemm bżonn ningħaqdu għax jekk jiġi operatur ieħor hemmhekk ara x’diżastru se jkollna bis-slime! Allura x’għamel? Mar u għamilhom hu biex ma jkollux operatur ieħor ħdejh! Jekk joħorġu aktar ’il barra, jekk jiflaħ ikollna aktar u jekk iġib aktar xogħol, good luck to them, imma trid tara s-sostenibilità tagħha. Anke l-fatt li ma sarux l-istudji. Dawn għandhom liċenzja temporanja għal 12-il pen, kif għamluhom 26? Din biss tal-marl għalija, li jien nafu sew qiegħ il-baħar, … 

ONOR. ROBERT ABELA: Jiġifieri, jekk immur jien fuq il-post illum mhux se nara 26. 

IS-SUR MARK GATT: Se tara tlieta u waħda mkissra. 

ONOR. ROBERT ABELA: Imma kien hemm mument li kienu qegħdin hemm. Issa ħarġu ’l barra. 

IS-SUR MARK GATT: Sa ġimagħtejn ilu. Ovvjament, se jerġgħu jiġu lura mimlijin għax il-bagi tagħhom fejn se jorbtu għadhom hemm. Jiġifieri, dawn mhux neħħewhom, anzi għamlu l-irmiġġi ta’ kull tunnellata, waħda minnhom waqgħet fit-triq. Kienet anke rapportata fuq il-media li baga tal-konkrit ta’ 30 tunnellata waqgħet fit-triq minn fuq track. Għall-grazzja t’Alla ma weġġa’ ħadd. 

IS-SUR NICOLAI ABELA: Suppost li before they put down an anchor ikun hemm l-istudji. There has been a lot of irregularities.

IS-SUR MARK GATT: Biex nifthemu fuq il-marl, dak ir-ramel, dan qisna għedna li għandkom permess tal-bini għal 12-il sular għal Ta’ Qali, imbagħad rajna li Ta’ Qali daqsxejn ambjent sensittiv, intom tlajtu 26 sular, itilqu minn Ta’ Qali u morru ntefgħu f’nofs Buskett! Għax is-Sikka l-Bajda … 

ONOR. ROBERT ABELA: L-applikazzjoni quddiem l-Awtorità tal-Ippjanar f’liema stadju qiegħda? 

IS-SUR MARK GATT: Jien kont preżenti fl-Awtorità tal-Ippjanar, wara li neħħewlhom il-permessi kollha lill-fish farmers kollha. Tawhom permess ħames kilometri … 

ONOR. ROBERT ABELA: Dak x’ġara żmien ilu. 

IS-SUR MARK GATT: Iva. 

ONOR. ROBERT ABELA: Il-proċess preżenti. 

IS-SUR MARK GATT: Mhux l-Awtorità tal-Ippjanar, issa milli jidher qiegħed f’idejn id-Dipartiment tas-Sajd u l-Akwakultura. Għax dik hi l-problema, meta nqala’ dan il-kjass kollu fl-2016 u kien hemm wisq slime dieħel, kellek l-Awtorità tal-Ippjanar twaħħal fid-Dipartiment tas-Sajd u l-Akwakultura, id-Dipartiment tas-Sajd u l-Akwakultura jwaħħal fl-ERA u l-ERA twaħħal fl-Awtorità tal-Ippjanar! Ovvjament, il-Ministru Josè Herrera rranġa l-affarijiet biex il-biċċa tax-xogħol tkun iktar strutturata, u issa l-Awtorità tal-Ippjanar tathom permess ta’ 12-il pen f’żona temporanja. Imma milli jidher id-Dipartiment tas-Sajd u l-Akwakultura qed jgħidilhom li jridu jisseparaw il-ħut għax il-liġijiet tal-ICCAT dejjem kienu li jridu jisseparaw il-ħut. Jiġifieri, kif minn 12 għandek bżonn 26, u dawn mhux se jkun fihom ħafna aktar tonn. Għax irridu niftakru li darba, kif inqalgħet din il-biċċa ta’ xogħol, marru l-Fisheries Department u ħarrbu 8,000 tunnellata ta’ tonn li kienu kollha illegali. Dawn il-modus operandi tagħhom mhux li jagħmlu l-affarijiet sew u jnaddfu l-ambjent u jużaw l-iskimmers u jużaw il-booms, imma ejja ħa mmorru, nitfgħu hemm, imbagħad noqogħdu ngħidu li l-islime mhux ġej mingħandna! 

Din is-sena se jkun ovvju għax din is-sena, mhux issa għax issa kulma tara tlieta, kif titlaq minn High Ridge se tara l-cranes, il-bastimenti bil-cranes u se tidher linja twila, all 26 pens, u dawn għal ġieħna tefgħuhom hekk, ħa jkunu xxamplati, ħalli l-kurrent aktar jivventilahom! 

IĊ-CHAIRPEROSN: L-Onor. Robert Cutajar. 

ONOR. ROBERT CUTAJAR: Sur President, nixtieq nagħmel dikjarazzjoni żgħira għax għandi konflitt ta’ interess. Jien ġej minn lokalità u minn distrett fejn hemm din il-kwestjoni u rrid ngħid ukoll, għal benefiċċju ta’ dan il-Kumitat, li kienet saret laqgħa fuq is-suġġett fil-bini tal-kunsill lokali, li għaliha ż-żewġ Sinjuri preżenti, li nirringrazzjahom li qegħdin hawnhekk, kienu preżenti wkoll. Dakinhar jien kont intervjenejt ukoll. Kif jistgħu jixhdu s-Sinjuri, jien kont tlabt lil dawk kollha involuti biex madwar il-mejda jipprovaw isibu soluzzjoni. Fil-fatt, minħabba li jien membru ta’ dan il-Kumitat, irrid niddikjara wkoll li l-petizzjoni ma ffirmajthiex b’rispett lejn dan il-Kumitat, imma ridt niddikjaraha biex inkun ċar b’rispett lejn dan il-Kumitat. 

IĊ-CHAIRPERSON: Grazzi. Ma nafx jekk hawnx aktar mistoqisijiet. L-Onor. Godfrey Farrugia. 

ONOR. GODFREY FARRUGIA: Sur President, jien m’iniex membru ta’ dan il-Kumitat, imma dan l-istess suġġett jien, bħala Membru tal-Kumitat Permanenti dwar l-Ambjent u l-Ippjanar tal-Iżvilupp, ressaqtu u ddiskutejnieh fil-preżenza tal-Ministru responsabbli mill-ambjent, l-Onor. Josè Herrera, u fil-preżenza tal-ERA. Kien suġġett imqanqal ħafna li ħoloq ċertu interess u wera fiċ-ċar li hemm diskrepanzi fuq l-istrateġija nazzjonali li għandha x’taqsam mal-akwakultura u l-mod kif qed jopera dan il-fish farm partikolari. Li laqatni sew huwa l-fatt li ż-żona fejn qed jopera dan il-fish farm hija żona li qed tiġi studjata xjentifikament. Kienu tressqu numru ta’ gaġeġ li qabel kienu fejn tal-gżejjer u fejn il-fliegu ta’ Kemmuna għal dan is-sit fejn hu llum u minkejja li qiegħed f’dan l-istadju ta’ studju, minn Jannar ’l hawn dan in-numru ta’ gaġeġ żdied mingħajr permess, biex għal dan is-sajf in-numru se jkun aktar minn 23. 

L-intenzjoni kienet li kemm jista’ jkun nipprevjenu milli jkollna l-problema tas-slime għal dawk li jgħumu f’dawk l-inħawi, imma l-ikbar problema huwa wkoll il-fatt li l-biodiversità fejn hemm dawn il-gaġeġ ġiet affettwata b’tali mod u manjiera li l-ibħra huma kważi mejta, huma deżert. 

Nifhem li dan huwa suq li jħalli ċerti flus, imma l-flus iħallihom aktar lin-negozjant milli lill-kaxxa ta’ Malta. Nifhem ukoll li din hija żona li hija protetta min-Natura 2000, u hija żona li suppost hija mħarsa b’mod doppju għax hija dominju pubbliku, li toħroġ mil-liġi b’mod dirett, u allura m’għandekx għalfejn tapplika. Il-mod u l-proċess tal-Awtorità tal-Ippjanar u tal-ERA huwa wieħed li naħseb li għandu jiġi studjat biex ma jkunx hemm lok li jinħolqu dawn l-abbużi. Dan ma jsirx mill-bdiewa kollha tat-tonn għax hemm oħrajn li jidhru li ma jabbużawx daqs dan partikolari. Meta jinħolqu dawn l-abbużi, jinħolqu għal raġuni waħda, għax iħallu iktar l-flus. L-ammont ta’ kemm ikun hemm tonn f’dawn il-gaġeġ huwa regolat mill-ICCAT, li hija l-għaqda internazzjonali tat-tonn, u issa nafu li mill-2017 għall-2018 din żdiedet b’mod marġinali, imma mhux bl-ammont ta’ gaġeġ li applika għalihom u li jidher li se jingħata permess għalihom, li huma 24. 

Dan mhuwiex akkwarju. Dan il-bidwi mhuwiex dilettant tal-ħut, dan irid jimmassimizza l-ispazju li għandu f’dawn il-gaġeġ biex it-tonn iħaxxnu u jaqla’ aktar flus minnu. Wieħed jistenna li ma jiġrix kif kien ġara fit-12-il gaġġa li kien fihom aktar ton milli suppost. Dan ġara għax ma kienx hemm superviżjoni kif suppost, imma kif tkellimna aħna fil-Kumitat u fil-ġimgħat ta’ qabel, qisna tajna l-bandiera l-oranġjo lid-Dipartiment u għamel is-sorveljanza kif suppost u tneħħew it-tonn. Qegħdin nistennew li bl-ammont ta’ gaġeġ li se jkun hemm, aktar se naslu f’punt li apparti s-slime se jkollna aktar tonn maqbud milli suppost u mkabbar f’dawn il-gaġeġ. 

Għalhekk nemmen li dan il-Kumitat jista’ jkun ta’ għajnuna wara l-petizzjoni li saret b’mod pubbliku, b’mod partikolari ffirmata min-nies li joqgħodu f’dik iż-żona għax tolqot l-aktar lilhom. Dan billi jissuġġerixxi lill-Awtorità tal-Ippjanar, lill-ERA u b’mod partikolari lid-Dipartiment tal-Akwakultura u Sajd biex il-pjan nazzjonali, li għadu wieħed preliminarju, fil-bidu nett tiegħu, - mhux se nuża aġġettiv dispreġjattiv - jissaħħaħ aktar għall-vantaġġ tal-ibħra Maltin, u b’mod partikolari għas-saħħa u sigurtà ta’ min juża l-ibħra tagħna. L-ibħra tagħna għandhom prodott turistiku qawwi, apparti prodott lokali, u hemm bżonn li dik il-blue flag tibqa’ hemmhekk. Is-slime huwa inevitabbli, ma tista teqirdu bl-ebda mod ieħor, u għalkemm nagħtu ħafna attenzjoni lis-slime, li ġejja mill-feed innifsu tat-tonn, li ġejja mill-kavalli, eċċ., barra s-slime irridu niftakru wkoll fl-eskrezzjoni li jarmi t-tonn fil-baħar, l-aktar meta jkun f’post magħluq. Dan bħal meta jkollok gaġġa ta’ fenek ġo dar minflok qed jiġri ma’ medda art. Hekk il-ħmieġ jikkontamina aktar dik iż-żona fejn qegħdin dawn il-gaġeġ u għaldaqstant jeqred dak is-sit li huwa protett min-Natura 2000. L-appell tiegħi huwa li, forsi bis-saħħa tal-petizzjoni tal-Kumitat tal-Petizzjonijiet, inħeġġu biex l-istrateġija nazzjonali nagħtuha aktar forza. 

IĊ-CHAIRPERSON: Grazzi. L-Onor. Robert Abela. 

ONOR. ROBERT ABELA: Sur President, irrid nagħmel punt żgħir. Jien ma semmejt xejn dwar il-pożizzjoni personali tiegħi fuq is-suġġett, għalkemm naħseb li hija magħrufa pubblikament għax diġà għamiltha pubblikament il-pożizzjoni tiegħi. Mhux qed nitkellem fuq il-każ b’mod partikolari, imma fuq is-suġġett b’mod ġenerali. Ma naħsibx li għandi x’inżid wisq. 

IĊ-CHAIRPERSON: Grazzi Onor. Robert Cutajar. 

ONOR. ROBERT CUTAJAR: Sur President, nixtieq nagħmel mistoqsija. Is-sajf li għadda kien sajf partikolari, jiġifieri kien hemm nies jilmentaw. Għandkom għad-dispożizzjoni tagħkom, biex tgħadduha lil dan il-Kumitat, dak li kien għaddej fuq il-media? Hawn mhux qed nirreferi għall-media soċjali, għax hemm ma jkunx hemm bilanċ fil-kummenti tan-nies, u jkun hemm kummenti estremi. Qed nirreferi għall-media miktuba. 

IĊ-CHAIRPERSON: M’hemmx għalfejn illum, forsi tgħadduhom lis-Segretarja jekk għandkom din l-informazzjoni biex il-Kumitat eventwalment ikun jista’ jiddiskuti. 

IS-SUR MARK GATT: Aħna li nixtiequ huwa, correct me if I am wrong, li l-petizzjoni jekk jista’ jkun ma tagħlaqx fid-data li għandha tagħlaq, imma li nħalluha sa wara s-sajf.

IĊ-CHAIRPERSON: Il-petizzjoni diġà hija magħluqa għax kieku ma ġietx diskussa waqt dan il-Kumitat. 

IS-SUR MARK GATT: Imma għandna dritt nerġgħu nagħmlu petizzjoni oħra? 

IĊ-CHAIRPERSON: Ħadd ma jżomm milli jsiru petizzjonijiet. Nirringrazzjakom. Ninformak, Sur Abela, li wara li l-Kumitat jieħu inkonsiderazzjoni l-petizzjoni tiegħek, se nkunu qegħdin ninformawk bl-eżitu tad-diskussjoni u eventwalment id-deċiżjoni tagħna. 

Ninformakom, Membri tal-Kumitat, li fil-folder li għandkom quddiemkom għandkom issibu l-kopja tal-ittri li ntbagħtu lill-awtoritajiet kompetenti rigward l-erba’ petizzjonijiet li ġew diskussi mill-Kumitat fil-laqgħat tas-7 u tat-23 ta’ Mejju, u ċjoè, il-petizzjoni preżentata mis-Sur David Cassar, datata 13 ta’ Ġunju tal-2017, rigward allegat abbuż sesswali waqt li s-Sur Cassar kien residenti f’Dar San Ġużepp, il-petizzjoni preżentata mis-Sur Charles Hartley, datata 10 ta’ Lulju tal-2017, rigward il-ħruġ tal-kondotta tal-Pulizija, il-petizzjoni li s-Sedja rċeviet mingħand Fondazzjoni Nanniet Malta u li ġiet ippreżentata mill-Ispeaker l-Onor. Anġlu Farrugia fis-seduta 93 tat-18 ta’ Marzu tal-2018 biex in-nanniet ma jiġux imċaħħda milli jaraw in-neputijiet tagħhom u l-petizzjoni preżentata mis-Sur Chalres Zammit, datata l-4 ta’ Settembru tal-2017, rigward it-terminazzjoni tal-impjieg tiegħu bħala pulizija. 

Ninforma lill-Kumitat li l-petizzjoni tas-Sinjura Maria Carmela Zammit dwar talba dwar ħatriet ta’ uffiċjal anzjan fis-servizz pubbliku, preżentata fit-8 ta’ Mejju tal-2018, ġiet irtirata mill-istess Sinj. Maria Carmela Zammit fl-24 ta’ Mejju tal-2018. Sadanittant, ninforma wkoll lill-Kumitat li daħlet petizzjoni oħra mis-Sur Edward Zahra, datata 5 ta’ Ġunju tal-2018, dwar protezzjoni ta’ wirt kulturali fit-Triq Pietru Xuereb Tal-Pietà. Din il-petizzjoni għandha tagħlaq għall-firem fil-5 ta’ Awwissu tal-2018. 

Ngħaddi issa biex insemmi l-petizzjoni dwar il-protezzjoni ta’ embrijun li għalqet għall-firem fl-4 ta’ Ġunju tal-2018. Kif tafu, bħalissa, il-Kumitat għall-Konsiderazzjoni ta’ Abbozzi ta’ Liġi qed jittratta fl-istadju ta’ Kumitat l-Abbozz ta’ Liġi li jemenda l-Att dwar il-Protezzjoni tal-Embrijun. Kif tafu wkoll, waqt l-istess laqgħat ġie deċiż li numru ta’ persuni u NGOs jingħataw l-opportunità li jsemmgħu leħinhom dwar kull emenda tal-istess abbozz ta’ liġi. Għaldaqstant, fid-dawl ta’ dan kollu, nissuġġerixxi li nħallu d-diskussjoni fil-Kumitat għall-Konsiderazzjoni tal-Abbozzi ta’ Liġi teżawrixxi ruħha qabel niddeċiedu kif għandna nipproċedu fuq din il-petizzjoni partikolari. Nistaqsi jekk hawnx qbil fuq din il-linja ta’ ħsieb. Jidher li hawn qbil u allura l-Kumitat bħalissa m’għandu l-ebda petizzjoni pendenti quddiemu. 

Nissuġġerixxi, jekk hawn qbil tal-membri tal-Kumitat, sabiex l-ewwel laqgħa li jmiss inkunu nistgħu niddiskutu l-petizzjonijiet li jkollhom tweġibiet għat-talbiet li nkunu għamilna. Nistgħu naqblu li niddiskutu l-petizzjonijiet li nkunu rċevejna tweġibiet għalihom wara mistoqsijiet li nkunu għamilna fil-kumitati differenti. Għalhekk qed naġġorna dan il-Kumitat għal laqgħa oħra li tiġi komunikata aktar tard lill-Membri tal-Kumitat. Nirringrazzjakom. 

Fit-8:25 p.m. il-Kumitat ġie aġġornat għal data li tiġi kommunikata aktar tard.

